
				এই পাতাটির মুদ্রণ সংশোধন করা প্রয়োজন। 
আলেকজান্দারের পাটলে প্ৰত্যাগমন ܘܮ )f
মৎস্য দৃষ্ট হয় তদপেক্ষা বৃহদাকারের লবণাক্ত জলের মৎস্য এই স্থানে দৃষ্ট হয়। ঐ হ্রদে পরিচালকবর্গ-নিৰ্দ্ধারিত স্থানে নিঙ্গর করিয়া, তিনি লিওনেটাসের অধীনে অধিকাংশ সৈন্য ও সমস্ত নৌকাগুলি স্থাপন করিয়া স্বয়ং ত্রিংশ ক্ষেপণীসমন্বিত “গ্যালী” ও সাৰ্দ্ধ এক শ্ৰেণীযুক্ত নৌকাসহ। সিন্ধুর মুখের বহির্ভাগে গমন ও এই মুখ হইয়া সমুদ্রে গমন করিয়া স্থির করিলেন যে, অপর মুখ অপেক্ষা এই শেষোক্ত মুখ হইয়া সমুদ্রে গমনই প্রশস্ততর। তৎপরে তিনি উপকুলের নিকট নৌবাহিনী নঙ্গর করিয়া ও অশ্বারোহী সৈন্যসহ উপকূলভাগ দিয়া তিন দিবসের পথ অতিক্ৰম পূর্বক সমুদ্রগামী ব্যক্তির জন্য কূপ খননের আদেশ প্রদান করিলেন। পরে তিনি নৌবাহিনীতে প্ৰত্যাগমন করিয়া জলপথে পাটলে প্ৰত্যাবৰ্ত্তন করিলেন। যাহা হউক, উপকূল-সন্নিকটে কূপ খননের জন্য তিনি সৈন্তাবলীর একাংশ প্রেরণ করিলেন এবং তাহারা এই কৰ্ম্ম সমাপনান্তে পাটলে প্রত্যাগমন করে এইরূপ উপদেশ প্রদান করিলেন। পুনর্বার জলপথে পূৰ্ব্বোক্ত হ্রদে গমন করিয়া তথায় তিনি একটী বন্দর ও পোতাশ্রয়াদি নিৰ্ম্মাণ ও তথায় সৈন্য রক্ষা করিয়া সৈন্যদের চারিমাসের উপযুক্ত রসদ সংগ্ৰহ করিয়া উপকূলভাগ দিয়া জলপথে যাত্রার আবশ্যকীয় আয়োজন সম্পন্ন করিলেন ।
ম্যাক্রিওল ভাগবত পুরাণ হইতে উদ্ধত করিয়া ইহাকে “নারায়ণসরস বলিয়া উল্লেখ করিয়াছেন ।

	        এই পাতাটি অন্য কোনো ভাষায় উপলব্ধ নয়।

